
				Kaca iki wis divalidasi
kang ngelak lagi weruh wit anggur, kepengin menek wit anggur mau lan nyokot dhompolane ….

“Thok … thok … thok …,” swarane lawang dithothok mecah sepining sore. Sabar lan Sumi kang lagi mbandhul ana kenuring asmara, kaget setengah mati. Kringet kang maune krasa anget saiki krasa anyep njejeb kaya gedebog gedhang kapok.

“Thok … thok … thok …,” sepisan engkas keprungu lawang kamar dithothok.

“Kami dari Kepolisian, Saudara Sabar dan Saudara Sumi kami tahan, karena telah memalsukan surat penceraian!” keprungu swara cetha kang kebak wibawa. Sabar lan Sumi mung bisa pandeng-pandengan.

Lan nalika Sabar lan Sumi metu saka kamar hotel, wis ana polisi loro kang dietutake Giman.

	        Kaca iki ora ana ing basa liyané.

